
ZAMONAVIY IQTISODIYOTDA 
DAVLAT XARIDLARININ 
ELEKTRON SAVDOLARNING 
O‘RNI

Burxanov G‘ofur Baxodirovich
O‘zbekiston Respublikasi Bank-moliya akademiyasi
“Davlat moliyasi va xalqaro moliya” mutaxassisligi magistranti
ORCID: 0009-0008-9981-857X

Annotatsiya: Maqolada davlat xaridlarini amalga oshirishda elektron savdo instrumentlaridan foydalanishning qonuniy 
asoslari, tartib-qoidalari va samaradorligi tahlili amalga oshirilgan. 

Kalit soʻzlar: Davlat xaridlari, elektron savdo, iqtisodiyot.
Abstract: The article analyzes the legal basis, procedure and efficiency of using electronic trading instruments in public 
procurement.

Key words: Public procurement, e-commerce, economics.
Аннотация: В статье анализируются правовые основы, порядок и эффективность использования электронных 
торговых инструментов при государственных закупках.

Ключевые слова: Государственные закупки, электронная коммерция, экономика.

K I R I S H
O‘zbekiston Respublikasida davlat xaridlari mexanizmini takomillashtirish, tender savdolarining ochiqligi 

va shaffofligini taʼminlash bo‘yicha kompleks ishlar izchil davom ettirilib kelinmoqda. Bu borada, davlat xaridlari 
tizimiga elektron savdolar joriy etildi, Tovar-xom ashyo birjasining maxsus axborot portali yaratildi, tovarlar 
(ishlar, xizmatlar) xaridi bo‘yicha, shu jumladan, investitsiya loyihalari doirasida ko‘p pog‘onali idoralararo 
tender komissiyalari tashkil etildi. Shuningdek, davlat xaridlarida elektron savdolarini tashkil etish orqali davlat 
va korporativ xaridlarining ochiqligi va shaffofligini taʼminlash uchun ularni takomillashtirish choralari ko‘rib 
borilmoqda. 

Mamlakatimizda budjet tizimi budjetlari, shu jumladan, davlat budjeti mablag‘laridan oqilona foydalanish, 
ular hisobiga davlat va jamiyat ehtiyojlari uchun tovar va xizmatlar xaridini amalga oshirish jarayonida zamonaviy 
axborot kommunikatsiya texnologiyalari va elektron savdo mexanizmlarini keng qo‘llagan holda, davlat xaridlari 
shaffofligi va samaradorligini oshirish alohida dolzarblik kasb etuvchi masalalardan biri sanaladi.

M A V Z U G A  O Y D  A D A B I Y O T L A R  S H A R H I
Elektron davlat xaridlari-bu axborot-kommunikatsiya texnologiyalaridan foydalangan holda davlat xaridlarini 

amalga oshirish shaklidir. Elektron davlat xaridlari jarayonidagi xarid qilish tartib-taomillarini o‘tkazishda davlat 
xaridlarining subyektlari hamkorligini taʼminlaydigan tashkiliy, axborotga oid va texnik yechimlarning dasturiy 
majmui bo‘lmish davlat xaridlarining elektron tizimida amlaga oshiriladi.

Zamonaviy iqtisodiyotda davlat xaridlarining elektron savdolar orqali amalga oshirilishi nafaqat shaffoflikni 
ta’minlash, balki iqtisodiy samaradorlikni oshirishda ham muhim rol o‘ynaydi. Quyida ushbu mavzuda olimlar 
va mutaxassislarning fikrlari keltirilgan:

S.S. Hayitmurodov tadqiqotiga ko‘ra, O‘zbekiston davlat xaridlari tizimida elektron savdo vositalari, 
jumladan, elektron do‘kon, tender va auksionlar joriy etilishi xarid jarayonlarining shaffofligi va samaradorligini 
oshirgan. Shuningdek, xorijiy tajriba asosida tizimni yanada takomillashtirish zarurligi ta’kidlangan [1].

Еlеktrоn tijоrаt vа uning mоhiyаti kо‘pginа iqtisоdchi оlimlаr tоmоnidаn о‘rgаnib chiqilgаn bо‘lib, ulаrdаn 
А.V Yurаsоv, J.S.Vеstlаnd, T.K.Klаrk, D.Kоzеlаr еlеktrоn tijоrаt vа uning mоhiyаtini, M.Rаmzаеv, P.Chujаnоv, 
V.Tаrаsоvlаr еlеktrоn tijоrаtning rivоjlаngаn vа rivоjlаnаyоtgаn dаvlаtlаr iqtisоdiyоtidаgi о‘rni, V.V Sеnkеvin, N.I. 
Gеrащеnkо vа bоshqаlаr еlеktrоn tijоrаtni bоshqаrishdа dаvlаtning rоli bо‘yichа ilmiy tаdqiqоtlаr оlib bоrgаnlаr. 
Shuningdеk, О‘zbеksitоndа еlеktrоn tijоrаtni rivоjlаntirish mаsаlаlаri vа istiqbоllаri bо‘yichа А.N.Аripоv, 
X.А.Muxitdinоv, M.M.Mаxmudоv, T.K.Iminоv, N.Yusupоvа, B.Еrgаshеv, S.Аvgаnbаеv, R.I. Isаеv, А.R. Vаliеv 
vа bоshqаlаr ilmiy tаdqiqоt ishlаridа kо‘rib chiqgаnlаr [2].

T A D Q I Q O T  M E T O D O L O G I YA S I
Tadqiqot davomida iqtisodiy-statistik tahlil va sintez usullardan foydalanilgan.
Tahlil va natijalar. Hozirgi vaqtda elektron savdo biznes yuritishning eng zamonaviy shakli bo‘lib, ishlab 

chiqaruvchilarga, tadbirkorlarga chiqimlarni qisqartirish, tovarlar va xizmatlar sifatini oshirish, ularni oxirgi 
isteʼmolchiga yetkazish surʼatini tezlashtiradi. Elektron savdo yordamida qo‘shimcha buyurtmachilarni jalb qilish 
hisobiga daromadlarni oshirish, tovar va xizmatlar tannarxini kamaytirish, tovar harakati jarayonini qisqartirish, 
xizmatlar sifatini yaxshilash imkoniyati mavjud. Аxborot kommunikatsiya texnologiyalarining xizmatlari aholining 
turmush tarzida hamda iqtisodiyot tarmoqlaridagi o‘rni yanada ortib bormoqda. Аxborot texnologiyalarini joriy 
etish natijasida ish yuritish madaniyatining elektron ko‘rinishi shakllanadi, masofa qisqaradi, mehnat unumdorligi 
oshadi hamda tarmoqlarning iqtisodiy samaradorligiga ijobiy taʼsir etadi [3].

Mamlakatda zamonaviy axborot texnologiyalari asosida yangi turdagi elektron tijorat, bank xizmatlarini 
ko‘rsatish, elektron to‘lovlar tizimi va xo‘jalik yurituvchi subyektlar o‘rtasida o‘zaro hisob-kitoblar samaradorligini 
oshirish uchun keng shart-sharoitlar yaratib berilmoqda. Elektron savdo tizimi yordamida xo‘jalik yurituvchi 
subyektlar o‘rtasidagi to‘lov operatsiyalari tezkor bajariladi, buyurtmachilar va mahsulot yetkazib beruvchilar 
o‘rtasidagi hamkorlik amalga oshirishda bir qator qulayliklarga ega bo‘ladi. Qolaversa, tadbirkorlar zamonaviy 
axborot texnologiyalari xizmatlariga ega bo‘lib, dunyoning istalgan davlatidan o‘zlariga hamkorlar topishi, 
mahsulot va xizmatlarini jahon bozoriga olib chiqishlari uchun yangi yo‘nalishlar ochiladi. Hozirgi kunda elektron 
tijoratning asosiy mahsulotlari oziq-ovqat, ishlab chiqarish va axborot mahsulotlari hisoblanadi. Umuman 
olganda, firma faoliyatini raqamli ko‘rinishda olib borilishi yangilik emas [4].

Korxonalarda kompyuterlarning ishlatilishi firmalar faoliyatini yengillashtirgan bo‘lsa, internetning paydo 
bo‘lishi elektron tijorat sohasining kuchayishiga olib keldi. Dastlab katta korporatsiyalar internetni tijorat 
maqsadida ishlatgan bo‘lsa, keyinchalik kichik firmalar ham unga ehtiyoj seza boshladi. Elektron tijorat 
bu nafaqat elektron vositalar orqali savdo-sotiq faoliyati, balki tovar va xizmatlarga talabni yaratish, savdo 
amalga oshirilgandan so‘ng mijozlarga qo‘shimcha xizmatlar ko‘rsatish, hamkorlar orasida o‘zaro harakatlarni 
yengillashtirishlar ham kiradi [5]. 

Elektron tijoratda davlat, xom-ashyo yetkazib beruvchilar, sotuvchilar, isteʼmolchilar, ishlab chiqaruvchilar 
ishtirok etishi mumkin. Elektron tijorat korporativ, internet va tijorat tarmoqlari ichida amalga oshiriladi. 
Internet elektron tijoratning butun dunyoda tarqalishi uchun qulay zamin yaratgan bo‘lsada, elektron tijorat 
rivojlanishining axborot texnologiyalari nuqtai nazaridan bu vosita optimallik o‘rnini egallay olmaydi. Biroq aynan 
internet elektron tijorat rivojlanishiga katta turtki bo‘ldi va nafaqat katta korporatsiyalar, balki kichik va o‘rta 
tadbirkorlarga va alohida shaxslarga xam ushbu tijoratning bevosita ishtirokchisiga aylanish imkonini berdi. Bu 
bilan tovar va xizmatlarni yetkazib beruvchilar va isteʼmolchilarning tobora kengroq doirada jalb etilayotganini 
taʼminlanadi [6].

Statistik maʼlumotlarga ko‘ra, O‘zbekistonda elektron tijorat va chakana savdo hajmi barqaror o‘sib 
bormoqda. Xususan, 2024-yilning yanvar oyida respublikaning chakana savdo tovar aylanmasi 20 778,5 mlrd. 
so‘mni tashkil etib, 2023-yilning yanvar oyiga nisbatan 111,1 % ga yetdi. Jumladan, yirik korxonalarning tovar 
aylanmasi 3 939,1 mlrd. so‘mni (o‘sish sur’ati 105,3 %), kichik biznes va xususiy tadbirkorlik subyektlarining 
tovar aylanmasi 16 839,4 mlrd. so‘mni (o‘sish sur’ati 112,6 %), shundan uyushmagan savdo tovar aylanmasi 2 
433,8 mlrd. so‘mni (o‘sish sur’ati 130,7 %) tashkil etdi [7].

O‘zbekistonda elektron tijoratning kelajagini belgilovchi muhim omillardan biri-sohani qonunchilik bilan 
tartibga solishdir. 2022-yilda yangilangan “Elektron tijorat to‘g‘risida”gi qonun qabul qilindi. Qonun isteʼmolchilarni 
ham, tadbirkorlarni ham huquqiy himoya qiladi, elektron operatsiyalarni amalga oshirish va huquqbuzarliklar 
uchun javobgarlikni belgilash tartibini belgilaydi. Ishonchli va barqaror elektron tijorat ekotizimini yaratishda 
qonunchilik va to‘lov tizimlari hal qiluvchi o‘rin o‘ynaydi. Ular jarayonning barcha ishtirokchilari-ham xaridorlar, 
ham sotuvchilarning huquq va manfaatlarini himoya qilishni taʼminlaydi [8].

2019-yilda “To‘lovlar va to‘lov tizimlari to‘g‘risida”gi qonun qabul qilindi va bu fintech sektorining rivojlanishiga 
xizmat qilmoqda. Elektron to‘lovlar isteʼmolchilar va biznes uchun qulaylik va xavfsizlikni taʼminlovchi onlayn 
tijoratning ajralmas qismiga aylandi. O‘zbekistonda onlayn tranzaktsiyalarni osonlashtiradigan bir qancha to‘lov 
tizimlari mavjud. 

O‘zbekiston Respublikasi Soliq xizmati portalining maʼlumotlariga ko‘ra, 2024-yil holatiga mamlakatda 
elektron tijorat subyektlari soni 526 taga yetgan. Bu ko‘rsatkich 2023-yilga nisbatan sezilarli o‘sishni anglatadi, 
chunki o‘tgan yili bu raqam 159 tani tashkil etgan edi [9].

X U L O S A  V A  T A K L I F L A R
Zamonaviy iqtisodiyotda davlat xaridlarining elektron savdolardagi o‘rni nihoyatda muhim bo‘lib, u quyidagi 

asosiy jihatlarda namoyon bo‘ladi:
1. Shaffoflik va adolatlilik
Elektron savdolar orqali davlat xaridlarini amalga oshirish jarayoni ochiq va kuzatib boriladigan bo‘ladi. Bu 

korrupsiyani kamaytiradi va barcha ishtirokchilarga teng imkoniyat yaratadi.
2. Xarajatlarni optimallashtirish
Elektron savdolar raqobatni oshiradi, bu esa davlat uchun tovar va xizmatlarni yanada past narxlarda xarid 

qilish imkonini beradi. Buning natijasida byudjet mablag‘lari tejaladi.
3. Tezkorlik va qulaylik
Elektron platformalar davlat tashkilotlariga xarid jarayonlarini tezroq va samaraliroq boshqarish imkonini 

beradi. Hujjatlar aylanishi avtomatlashtiriladi, vaqt va resurslar tejaydi.
4. Analitik imkoniyatlar
Elektron savdolar orqali yig‘ilgan ma’lumotlar tahlil qilinib, xaridlarning samaradorligi, bozordagi 

tendensiyalar va yetkazib beruvchilarning faoliyati to‘g‘risida chuqur tahlil o‘tkazish mumkin.
5. Kichik va o‘rta biznes uchun imkoniyatlar
Elektron savdolar kichik va o‘rta biznes subyektlariga davlat xaridlarida ishtirok etish uchun kengroq 

imkoniyat yaratadi, bu esa iqtisodiy o‘sishni qo‘llab-quvvatlaydi.
Xulosa qilib aytganda, davlat xaridlarining elektron savdolar orqali amalga oshirilishi zamonaviy iqtisodiy 

tizimda shaffoflik, tejamkorlik va raqobatbardoshlikni ta’minlashda muhim vosita bo‘lib xizmat qilmoqda.

